
1287, octubre, 12

Pere de Cornella firma a Berenguer Fuster el mas Fuster de Riudellots, que li havia llegat
el germa d'aquest, Ferrer Fuster, per 130 sous, en els quals es compren 1'eixorquia del
germa difunt.

ASD ntim. 275, perg. mig., 210 X 265 mm.

Sit notum cunctis quod ego Petrus de Corniliano, per me et per omnes meos laudo,
concedo atque confirmo tibi Berengario Fusterii, homini meo filio condam Ferrarii
Fusterii de Riuolutorum de Silua et tuis <et> cui uel quibus uolueris in perpetuum, totum
illum mansum Fusterium integre qui fuit condam dicti patris tui, cum domibus et terris
ac uineis cuitis et heremis et boschis et cum omnibus honoribus, possessionibus et
pertinenciis suis et omnibus iuribus, usibus, ortis et quintanis et adempriuiis omnium
rerum in monte et in plano, lon:ge et prope, cum omnibus arboribus diuersorum
generum qui ibi sunt uel erunt, cum omnibus honoribus per quoscumque dominos
tenentur ibi sicut melius et plenius pater tuus et antecessores tui habuerunt et tenuerunt
usque in hodiernum diem in parrochia Sancti Stephani de Riuolutorum uel in cunctis
aliis lacis et parrochiis ubique, cum omnibus aliis bonis mobilibus et immobilibus habitis
et habendis ubique et ut melius Ferrarius frater tuus predicta omnia tibi condam dimisit
in suo testamento. Predicta siquidem omnia singula et uniuersa, cum intratibus et
exitibus et ingressibus suis, pertinenciis ac tenedonibus ac eorum proprietatibus et
integritatibus et omnibu$ melioramentis et augmentis ibi factis et de cetero faciendis et
cum omnibus aliis in eis habentibus eisque qualicumque modo pertinentibus, et ut
melius dici uel intelligi potest ad tuum comodum et omnium tuorum et bonum
intellectum, sic predicta omnia tibi et tuis et cui uel quibus uolueritis in perpetuum
lauda, concedo atque confirmo ad omnes tuas tuorumque uoluntates in perpetuum
faciendas, ita quod habeas, teneas et possideas predictum mansum cum omnibus
supradictis per me et meos et saluo meo iure et dominio in omnibus et per omnia et
quod tu et omnis prolis et tenetores eiusdem mansi sitis mei proprii liberi ac solidi et
meorum, et dabitis inde mihi et meis census et agraria et cetera quecumque alia mihi
et meis consueta omnia dare et facere sine omni contradimento racione dominii et
proprietatis aliquo modo uel iure. Item per me et meos diffinio et remito tibi et tuis
perpetuo omnes peticiones, querimonias ac demandas quas tibi uel in bonis ipsis
petebam uel proponebam racione exorchie dicti Ferrarii fratris tui olim defuncti uel alia
aliqua racione usque in hodiernum diem, imponendo de omnibus huiusmodi de non
petendo mihi et meis silencium sempiternum. Et propter hec omnia predicta concedo et
confiteor me a te recepisse et penes me habuisse centum triginta solidos barchinonenses
monete de terno, ex quibus recognosco me a te bene fore paccatum et contentum,
renunciando excepcioni peccunie non numerate, et si amplius inde deberem habere,
totum illud plus tibi et tuis dono donacione inter uiuos, renuncians scienter auxilio et
beneficio illius legis qua deceptis ultra dimidiam iusti precii subuenitur; et ideo de meo
meorumgque iure, posse et dominio penitus extraho et eicio eadem omnia in tuum et
quorum uolueris ius, posse et dominium transfero ad tuam uoluntatem faciendam. Item
ego Berengarius Fusterii predictus, laudans et concedens omnia supradicta, promitto sub

obligatione omnium bonorum meorum uobis domino Petra de Corniliano predicto et
uestris esse fidelis et legalis in omnibus et per omnia, et dare semper uobis et uestris
omnia supradicta, ut superius continetur.

Actum est hoc .un. idus octobris anno Domini .MCCLXXX. septimo.

Sig+num Berengarii Fusterii predicti, qui hoc firmo et concedo. Testes sunt huius rei
Petrus Olius clericus et Berengarius de Oliueria, de Saliga.

(s. man.) Bartolomeus presbiter et ebdomedarius Sancte Marie de Saliga, qui hoc scripsi
cum incausto fuso in .xm. linea, ubi dicit "uobis".

Extret de: Marques, Josep M., ed. Col-lecci6 diplomatica de Sant Daniel de Girona (924-
1300). Barcelona: Fundacié Noguera, 1997. 573-575

